
тому моменту разработали свыше 600 рекомендаций.Работа психологов в узкопрофильных 
подразделениях именно в нашей стране приобретает обороты лишь сейчас. Учитывая 
количество прошедшего времени, нынешним психологам воинских подразделений 
необходимо набирать научную базу с учётом всех параметров современных 
военнослужащих. В последующем изучении и развитии вопросов отбора и качеств, 
необходимых для выполнения порученных задач, так же предстоит предсказать: сможет ли 
кандидат развить вышеперечисленные качества и насколько успешно он станет выполнять 
боевые задачи после окончания коррекционной работы, если приобретёт необходимые 
навыки «идеального военнослужащего» узкопрофильного подразделения.  

Даже при условии современных технологий, которыми оснащены современные 
военнослужащие, человеческий фактор в эффективности проведения боевых задач имеет 
очень большую роль. Постоянная боеготовность военнослужащих узкопрофильных 
подразделений требует, чтобы командование всех степеней уделяло большое внимание 
научному изучению человеческого фактора. И именно эти проблемы, необходимо решать в 
мирное время, и учиться на ошибках второй мировой войны, где были задействованы тысячи 
военных психологов для обеспечения готовности войск.  

На данный момент, перед военными психологами Казахстана стоят мало изученные 
темы и вытекающие из них следующие темы:  

 разработка необходимых компетенций к каждой ответственной, опасной и 
руководящей должности, особенно для военнослужащих, работающих и обслуживающих 
технику;  

 адаптация и внедрение современных методов отбора военнослужащих 
узкопрофильных подразделений;  

 усовершенствование уже имеющихся программ по подготовке к боевым действиям; 
 изучение психологии масс населения Казахстана, усовершенствование методов 

воздействия на общественное мнение и воздействие, необходимое на войне. 

Қоғам үшін ең бастысы-тәуелсіздік, адам үшін бас бостандығы және уайым қайғысыз 
өмір. Оның кепілі-заңдылық. Тәуелсіздік төрімізден орын алған қоғамдағы ең басты 
құндылық-адам бостандығы. Адам және адамзаттың құқықтары мен бас бостандықтарын 
қамтамасыз ету және қорғау-конституциялық заңдылықтың басты талабы. Қазақстанда 
салауатты өмір салтына қол жеткізуде, денсаулықты сақтау мен нығайтудағы басты 

міндеттердің бірі-бала құқығын қорғау, зорлық-зомбылыққа қарсы күрес жүргізу. Егер 
жалпы айтқанда зомбылықты физикалық қасірет көрсету әрекеті деп анықтауы болса, онда 
тұрмыстық зомбылықта осы әреткеттің бастауы мен айқындау нүктесі анық белгіленді.  

Біздің заманауи дамыған қоғамда тұратынымызға қарамастан, отбасылардағы 
тұрмыстық зорлық-зомбылық жағдайлары өте жиі кездеседі. Көп жағдайда адамдар бұл 
туралы ашық айтпайды – әрине бұл қате. Өйткені, Қазақстан Республикасының 
Конституциясында адамның қадір-қасиетіне қол сұғылмайды, әркімнің ар-намысы мен 
абыройлы атының қорғалуына құқығы бар деп анық жазылған. 

Тұрмыстық зорлық-зомбылықтан қорғау жөніндегі бөлімшелер қызметінің құқықтық 
негізін БҰҰ Бас Ассамблеясы қабылдаған Адам құқықтарының жалпыға бірдей 
декларациясы мен Әйелдерге қатысты кемсітудің барлық нысандарын жою туралы конвенци, 
Қазақстан Республикасының Конституциясы, Қазақстан Республикасының Қылмыстық 
Кодексі, Қазақстан Республикасының «Әкімшілік құқық бұзушылық туралы» кодексі, 
Қазақстан Республикасының «Тұрмыстық зорлық-зомбылық профилактикасы туралы» Заңы, 
Қазақстан Республикасының «Неке (ерлі-зайыптылық) және отбасы туралы» кодексі, 
Қазақстан Республикасының «Қазақстан Республикасының Ішкі Істер органдары туралы» 
Заңы және басқа нормативтік құқықтық актілер құрайды. 

Бүгінгі күні отбасына қатысты мемлекеттік саясаттың бейнесі болатын оның қызмет 
аясы мен қорғауының құқықтық кепілдіктерын ұлғайтатын осындай қалыптағы заңдарды 
қабылдау қажеттілігі туды. Зорлық-зомбылықпен табысты күресу үшін бірінші кезекте осы 
мәселеге қоғамның көзқарасын өзгерту керек деп ойлаймыз. 

Баланың абыройы мен құқықтарын құрметтеу-бұл тек мемлекеттің ғана емес, сонымен 
қатар жекелеген әрбір адамның міндеті. 

Қазақстан Республикасы «Әкімшілік құқық бұзушылық туралы» кодексінің 73 бабы 
бойынша тұрмыстық зорлық-зомбылық үшін кінәлі тұлғалар жауапкершілікке тартылуы 
мүмкін[1], ал олардың әрекеттерінде қылмыстық құқық бұзушылық құрамы бар болған 
жағдайда, олар Қазақстан Республикасы Қылмыстық кодексінің 109 (ұрып-соғу), 110 
(қинау), 131 (қорлау) баптары бойынша қылмыстық жауапкершілікке тартылады[2]. 

Қазақстан Республикасының «Тұрмыстық зорлық-зомбылық профилактикасы туралы» 
Заңының 4 бабына сәйкес, тұрмыстық зорлық-зомбылық тек күш көрсету немесе 
психологиялық қана емес, сексуалдық және (немесе) экономикалық зорлық-зомбылық 
түрінде болуы мүмкін [3]. Бұл заңнамада төмендегі мәселелерді қамтиды. Оларға: 

1. Күш көрсету зорлық-зомбылығы - дене күшін қолданып, денені ауыртып 
денсаулыққа қасақана зиян келтіру. 

2. Психологиялық зорлық-зомбылық - адамның психикасына қасақана әсер ету, 
оны қорқыту, қорлау, бопсалау немесе құқық бұзушылықтарды е өмірге, денсаулыққа қауіп 
төндіретін, сондай-ақ психикалық, дене және жеке басы дамуының бұзылуына әкелетін 
әрекеттерді жасауға мәжбүрлеу (еріксіз көндіру) арқылы ар-намысы мен абыройын кемсіту. 

3. Сексуалдық зорлық-зомбылық - адамның жыныстың тиіспеушілігіне немесе 
жыныстық еркіндігіне қауіп төндіретін құқыққа қарсы қасақана іс-әрекет, сондай-ақ 
кәмелетке толмағандарға қатысты сексуалдық сипаттағы іс-әрекеттер. 

4. Экономикалық зорлық-зомбылық - адамды заңмен көзделген құқығы бар 
тұрғын үйінен, тамағынан, киімінен, мүлкінен, қаражатынан қасақана айыру[3]. 

Иә, қазіргі дамыған заманда, әйелдер мен балаларға қатысты зомбылықтың алдын алу 
және бағытталған профилактикалық сипаттағы шараларды жүргізуде ақпараттық 
үгіттеушілік жұмыстары жүргізіліп жатыр. Зорлық-зомбылық туралы құқықта «Бір адамның 
екінші бір адамға,оның жеке басына тиіспеушілік құқығын бұзатын тәні және психикалық 
ықпал жасауы» делінген. Тән азабын шектірген зорлық-адамның ағзасына тікелей әсер ету, 
ұрып-соғу,д енесіне зақым келтіру,тағы басқа.Тән азабын шектірген зорлықтың салдарынан 
жәбірленушінің денсаулығына зиян келтіруі мүмкін. 

Осы кезекте мамандандырылған дағдарыс орталықтарының атқаратын жұмыстары 
орасан зор. Атап айтқанда, тұрмыстық зорлық-зомбылықтан зардап шеккен тұлғаларға көмек 

көрсетеді, консультативті-психологилық және заңгерлік көмекті тегін ұсынып, қажет болған 
жағдайда жәбірленушілерді медициналық көмек көрсетілу үшін медициналық мекемелерге 
жібереді, уақытша баспана береді, осы ретте тұрмыстық зорлық-зомбылық құрбандарының 
толық қауіпсіздігі мен анонимділігін қамтамасыз етеді. Балалары бар әйелдер 
мамандандырылған дағдарыс орталығында бір айдан жарты жылға дейін бола алады. Әрине, 
бұл олардың отбасын ауыстыра алмайды, дегенмен де, қиын жағдайда қалған тұлғаларға 
орасан көмек болып табылады. 

Сондай ақ, мамандандырылған дағдарыс орталықтарынмен қатар, әлеуметтік 
қызметкерлердің жұмысында отбасына, оның құрамына, әлеуметтік-экономикалық 
ерекшеліктеріне және т.б. диагностика жүргізу маңызды болып табылады. Мысал ретінде 
отбасын мынадай түрлерге жіктеуді ұсынамыз:  

- балалар санына қарай: баласыз, аз балалы, көп балалы отбасы; 
- құрамына қарай: толық емес, нуклеарлы, бірнеше ұрпақ отбасы, бұрынғы некеден 

балалары бар (баласы) екінші рет некеге отырған отбасы;  
- құрылымына қарай: некеге отырған балалы немесе баласыз жұпты, ерлі-

зайыптылардың бірінің ата-анасымен және басқа да туыстарымен тұратын отбасы, екі немесе 

одан да көп некелі балалы немесе баласыз жұпты отбасы , анасы бар (әкесі) балалы отбасы 
және т.б.; 

- отбасындағы лидерлік құрылымы бойынша: эгалитарлы (демократиялық) және 
дәстүрлі (авторитарлы); 

- отбасылық тұрмыс пен отбасылық салт бойынша: «көңіл жұбату» - отбасы, 
детоцентрлік типтегі отбасы, спорт командасына ұқсас отбасы, бірінші орынға жайлылық, 
денсаулық тәртіпті қоятын отбасы; 

- білімі, кәсіптік және т.б. деңгейлеріне байланысты әлеуметтік құрамының сипатына 
қарай: әлеуметтік-гомогендік (бір тектес) және әлеуметтік-геторогендік (біртектес емес). 

 Барлық жіктемелер сияқты жоғарыда келтірілгендер де шартты. Сонымен қатар, мұнда 
қазіргі жағдайлардағы отбасыларына тән материалдық  (экономикалық) жағдайы – 

«кедейшіліктің алдынан» төмен тұрған отбасы, орташа ауқатты, «бай» отбасы және т.б., 
экономикалық мәртебе (ата-аналары жұмысы істейтін, жұмыссыз отбасы, зейнеткерлер 
отбасы) сияқты сипаттар жоқ. Ерлі-зайыптылардың этникалық сипаты да маңызды. Соған 
қарамастан, кез-келген жіктеме әлеуметтік қызметкердің алдында тұрған әрекет объектісіне 
терең әрі жан-жақты диагностика жасаудың бастамасы, негізі болып табылады. Осындай 
объектілердің біріне деген өзіндік ерекшеліктері, білімі бар жас отбасы болып табылады, 
оларды ескерту әлеуметтік жұмыстың тиімділігі үшін маңызды[4]. 

Заманауи берік отбасының қалыптасуына жағдай жасауды қоғамның әлеуметтік 
дағдарысқа ұшырауына жол бермейтін көпір деп білсек болады. Демек, отбасылық саясат 
саласында жетістікке жетеміз десек, бала тәрбиесіне аса көңіл бөліп, отбасы құндылығын 
жеке бастың қызығушылығынан жоғары қоя білу қажет. 

Қазақ халқының дана сөзі бар: «Әйел адамға рухы әлсіз ер адам ғана қол көтереді». Бұл 
сөзді халық жазылмаған заң деп санап осы уақытқа дейін сақтап келеді, алайда өкінішке орай 
кейбір ер адамдар ұмытып кеткен сыңайлы. Қорытындылай келе: Зорлық-зомбылықтың 
баланың мінез-құлқына әсер ету ерекшеліктері бар. Ата-анасы және басқа да заңды өкілдері 
ата-аналық құқықтарын жүзеге асырған кезде баланың дене және психикалық денсаулығына, 
оның имандылық дамуына зиян келтіруге құқылы емес. Баланы тәрбиелеу тәсілдерінде 
баланың адамдық қадір-қасиетіне менсінбей қарау, дөрекі қарау,оны қорлау немесе қағау 
болмауы тиіс. Ол үшін отбасы құндылықтарын жоғары қою ең негізгі мәселе. 

Отбасы құндылығы бала тәрбиесінен бастау алатындықтан, болашақ ұрпақтың дұрыс 
дамып-жетілуіне көп көңіл бөлу қажет. Заман талабына сай өмір сүруге тырысқан кейбір ата-

ана жеке бас қызығушылығын алға қойып, көзге ілінбейтін қателіктерге жол беріп жатады. 
Отбасындағы тұрмыстық зорлық-зомбылықтың тек өздеріне ғана емес, кемел ұрпақтың 
дамуына да зиян келтіретінене назар аудару аса маңызды. 

Орынбасаров Сұлтан 

 

 «Психология» мамандығының 3 курс студенті Л.Н.Гумилев атындағы ЕҰУ, Нұр-

Сұлтан, Қазақстан   

 

Ғылыми жетекшілері- Айтышева А.М., Ақымбек Г.Ш. 
 

Қазіргі уақытта жасөспірімдердің әлеуметтік бейімделуі мен девиантты мінез-құлық 
мәселесі маңызды болып табылады. Сондықтан әлеуметтанушылар, психологтар, педагогтар 
жүргізіп жатқан зерттеулерге қарамастан, жасөспірімдік девиация мәселесі, қараусыз қалған 
жасөспірімдер мәселесі шешімін таппай келеді. Девианттылықтың себептерін, 
ерекшеліктерін зерттеу қажеттілігі Қазақстандағы қазіргі балалар мен жасөспірімдер 
арасындағы аддиктивтілік, қоғамдық тәртіп бұзушылық жағдайының нашарлауымен де 
байланысты болып отыр. Сонымен қатар, девиантты жасөспірімдердің санын азайту 
механизмі де толығымен зерттелмеген. Дегенмен жасөспірімдердің әлеуметтік бейімделу 
проблемаларын зерттеулер әлеуметтану, экономика, психология, педагогика саласында  ұзақ 
уақыттан бері зерттеліп келеді, алайда девиантты жасөспірімдердің мінез-құлығын болжау, 
бейімделуін талдау теориялық және тәжірибелік қызығушылық тудырады. 

«Кез-келген психологиялық құбылыстың себептерін анықтау үшін детерминизм 
принципі қолданады. Бұл бағытта девиацияның психофизиологиялық позициясын 
қалыптастыру жеке және психофизиологиялық ерекшеліктерімен, тұқым қуалаушылығымен, 
тәрбиесімен, бұқаралық ақпарат құралдарымен және т.б. байланысты болуы мүмкін.»[1]. 

«Девиантты мінез-құлықтың қауіпті факторларын анықтауда девиацияның белгісі 
жасөспірімнің психикалық жағдайы мен мінез-құлығының кез-келген күрт өзгеруі болып 
табылады. Бұл ата-аналар мен мұғалімдер үшін дабыл белгісі. Психикалық дамуды 
диагностикалау девиантты мінез-құлықтың қауіп факторларын анықтау мақсатында балалар 
мен ата-аналардың өзара қарым-қатынасын зерттеу, отбасы мүшелерінің мінез-құлығының 

жетекші паттерлерін, белгілі бір қажеттіліктерді, жасөспірімнің мотиві мен сезімдерін 
(қорқыныш, қорқыныш, өз кінәсін сезіну және т.б.), баланы толғандыратын өзекті 
мәселелерді анықтауды қамтиды.»[2 

Зерттеудің гипотезасына байланысты девиантты мінез-құлық ерекшеліктері қыз 
балаларға қарағанда ер балаларда айқын көрінетіні және гендерлік факторға тәуелді 
болатындығы біздің тәжірибелік жұмысымызға арқау болды. Зерттеуге № 80 мектептің 8-11 

сынып оқушылары қатысты.  

